
MADMAD HELU U HAFIF

Fil-hajja facli nsibu ruhna taht il-madmad. Xi drabi l-madmad ikun tant tqil li kapaci
jghawwigna u jmiddna mal-art. [1-Famlija Zahra bhalissa tinsab taht il-madmad minhabba t-
telfa ghall-gharrieda tal-ghaziza Jessica! Il-prezenza sabiha ta’ din il-gemgha tfisser li dan il-
madmad qged jaghfas ukoll fugna lkoll, partikularment fugna li nafuha fl-iskola sekondarja
taghna. Hadd minna, kbir jew zghir, ma huwa hieles li f’xi waqt jew iehor mhux ser ihoss it-
toqol li kull wiehed igorr. Il-mard, bhal fil-kaz ta’ din it-tfajla, huwa madmad. Ir-
responsabbilta li ahna ghandna — jien bhala isqof, intom il-genituri, intom bhala ghalliema,
intom il-professjonisti... — xi drabi taf tkun tqila! Anki 1-mod kif inhaddmu I-liberta taghna
jaf ikun madmad. Ghal xi whud l-impenn Nisrani jista’ jkun madmad ukoll.

Issa “madmad” huwa bi¢ca ghodda maghmula minn serretiz li I-bidwi kien ipoggi fuq 1-
ghonq ta’ zewg barrin. Minhabba 1-madmad, iz-zewg barrin kienu jibqghu qrib xulxin. Il-
madmad kien izommhom ma’ xulxin. Ghalhekk wiehed ma kienx ser jabbanduna lill-iehor,
imma jghinu lil xulxin.

Jekk il-madmad kellu t-toqol tieghu, peress li kien jingarr minn “tnejn”, il-piz kien jingasam
bejn it-tnejn. Hekk dak li seta’ jeghja u jghakkes lil wiehed, meta jerfghuh tnejn, il-piz ma
jaqgta’ qalb hadd.

Bil-madmad fuq ghonghom, il-barrin jimxu t-tnejn f’direzzjoni wahda u hekk jevitaw li 1-
wiehed jiehu triq zbaljata jew jidhol go hajt.

Ghalhekk, meta 1-madmad taghna jaghfas fugna, ma naqtghux qgalbna, ghaliex fil-komunita
zgur hemm min huwa lest li jerfa’ I-madmad maghna — hemm min jixtieq ikun grib taghna u
jagsam it-toqol tal-hajja.

Kif smajna jithabbrilna fil-Vangelu, Gesu nnifsu ged jghidilna: “Ejjew ghandi, intom ilkoll li
tinsabu mhabbtin u mtaqqlin, u jiena nserrahkom. Hudu fugkom il-madmad tieghi” (Mt
11:30). B’dan il-kliem Gest ged johrog ghonqu biex jerfa’ maghna l-madmad taghna. Mhux
ser jitlagna wahidna. Hu jrid ikun sieheb maghna biex jghinna ngorru l-pizijiet tal-hajja. Gesl
refa’ fuqu l-mard taghna. Tghabba bin-niket taghna. Hekk ma ghadniex aktar wahidna biex
nigbdu warajna l-karretta bit-taghbija; imma Gest, li dahal taht il-madmad taghna, qed
jimbotta maghna l-karretta. Bir-ragun is-Salmista jghidilna: “Halli xortik f’idejn il-Mulej u hu
jghinek u jwieznek” (Salm 55).

Qalbna thoss hafna ghat-telfa ta’ Jessica; imma ma nhallux il-madmad tal-mewt ixekkilna.
Naghmlu I-qalb, ghax jizen kemm jizen il-piz tat-telfa u hija kemm hija mwieghra u xierfa
kull xorta ta’ esperjenza ta’ tbatija, ahna gatt ma ahna wahidna. Madwarna hemm hafna li
jhobbuna, huma qrib taghna u jridu jerfghu I-madmad maghna. Fuq kollox, Kristu wkoll
huwa vic¢in taghna u jrid ihaddan mieghu l1-madmad taghna biex iserrahna.



